
 
Seit 40 Jahren ist er im Bad Honnefer Karneval eine feste Größe und machte sich  

unschätzbare Verdienste um den rheinischen Dialekt: AXEL FOPPEN. 
Auch in diesem Jahr veröffentlichen wir an dieser Stelle seinen persönlichen Beitrag zum 

zu Ende gehenden Jahr, seine humoristische rheinische Jahresausklangsbotschaft. 
 

Wenn im April der Ofen knackt, 
dann hat's der Frühling nicht gepackt. 

De Blüten woren all verfroren 
un für uns jov et kahle Ohren. 

Im Sauerland wor super Schnee, 
wat ich bes hück noch nit versteh, 

Nur in de Alpen, dat wor schaad, 
hätt de Frau Holle sehr jespart. 

 
Et Johr braht dann statt Trockenheit, 
jeföhlt aach Monat Regenzeit. 
De Jaade nass un voller Schnecken 
un jede Woch ne neue Schrecken, 
weil trotz der usselijen Zick 
mer manches neue Dier erblickt, 
wat widderlich in Bäumen hängt 
un uns met Gift un Stich bedrängt. 
Schuld is an allem widder mol 
de Politik, dat is doch klor, 
denn wie mer zweifelsfrei erkennt, 
han die wohl drissich Johr jepennt. 
Dem Wähler wood Tribut gezollt, 
weil Wohrheit keiner hüre wollt. 
Jetzt ham mer Unwetter in Massen, 
de Industrie muss Lück entlassen, 
de Bürjer sin voll Unjeduld 
un Habeck is an allem Schuld. 
Weil der met singe jröne Lumpen 
Jesetze mäht för Wärmepumpen. 
Der Kanzler will et noch ens wisse, 
hätt bei de miehste Lück ver... 
un für den Söder betet Merz: 
Herr schick ihm Schlaganfall un Herz! 

 
Et jitt och noch en Moral von dem Verzell: 

Stehst du im Stau un bis verzagt. 
Dann sei dat eine dir jesaht: 

Et kütt en Zick, dann biste frei, 
denn jede Ampel jeht vorbei. 

